
ENMENDA PARCIAL

Á PROPOSTA DE MODIFICACIÓN DA ORDENANZA FISCAL NÚM. 2 REGULADORA DA TAXA POR RECOLLIDA DE LIXO

O BNG PROPÓN

Por unha banda, un incremento da tarifa do lixo no IPC interanual a 30 de xuño que este ano quedou fixado no 3,1 %, respetando deste xeito o pacto institucional alcanzado na sesión plenaria extraordinaria do 6 de novembro do 2003 na que en base a unha proposta deste grupo municipal, de incrementa-las tarifas no IPC interanual a 30 de xuño como acontece en outros moitos concellos seguindo o mesmo criterio exposto ano tras ano tal e como se observa nas actas das respectivas sesións plenarias, xa que se trata dun índice de grande difusión popular por tratarse da tendencia marcada polo primeiro semestre do ano e, como tal, de aplicación en moitos asuntos de carácter mercantil e nos arrendamentos, aceptouse pola Corporación Municipal adoptar ese índice referencial a modo de pacto institucional válido para futuras propostas e así na acta da sesión plenaria de 6 de novembro consta literalmente como intervención do goberno local:
“Polo que está de acordo en aplica-lo IPC do 2,7% e tamén de chegar a ese pacto institucional que sexa o IPC de xuño a xuño”. 

Por outra banda, proponse a inclusión no redactado da Ordenanza dun novo apartado no que se defina ou especifique cando nos atopamos ante a prestación do servicio de recollida de lixo, toda vez que en determinados casos e por especiais circunstancias ese servicio non se está prestando a algúns contribuintes. 

E así no artigo 2 da ordenanza fiscal que regula a taxa a abonar por recollida de lixo, no artigo 2 establécense dous apartados. No primeiro, faise unha definición do que se considera que constitúe o feito impoñible da taxa. No segundo apartado, establécese unha definición do que debe entenderse por lixo domiciliario e residuos sólidos urbáns. Nembargantes, omítese unha cuestión de tanta importancia e trascendencia como é a de especificar ou definir cando podemos entender que se realiza a prestación do servicio.

 
Tampouco o prego de cláusulas que se elaborou para a contratación da concesión do servicio nin os distintos proxectos de execución do servicio presentados pola empresa concesionaria definen a existencia da prestación do servicio e cales son as condicións que deben existir para que esta prestación se entenda como tal, o que amosa un evidente vacío legal coa grave consecuencia de que en determinados casos grávanse suxeitos que están fora do ámbito da prestación do mesmo, provocando situacións claramente inxustas que, ademáis, están ocasionando, como é lóxico, a presentación de numerosas queixas e reclamacións por parte dos veciños e veciñas deste Concello. 

Véxanse, pois, a modo de exemplo, as numerosas reclamacións presentadas contra liquidacións de taxa de recollida de lixo tratadas na Xunta de Goberno Local de 5 de xullo de 2004 debido á grande distancia que separa as vivendas do contenedor máis próximo.

Merece, asemade, destacar o motivo que se alega para fundamentar a desestimación desas reclamacións (Sesión ordinaria da Xunta de Goberno Local de 6 de setembro de 2004): “ A Xunta de Goberno ACORDA: PRIMEIRO: a desestimación da reclamación contra a liquidación impugnada posto que a Ordenanza Fiscal núm. 2 de aplicación á taxa impugnada non establece unha distancia máxima dos colectores ás vivendas…”

  
Á vista do exposto, resulta, a todas luces, imprescindible solventar dunha vez por todas esta situación, polo que este grupo municipal propón engadir ao artigo 2 da Ordenanza Fiscal núm. 2 reguladora da taxa por recollida do lixo un novo apartado (terceiro) relativo á definición da prestación do servicio:

3.- “Aos efectos anteriores, asemade, enténdese que existe prestación do servicio cando o inmoble suxeito a gravame diste menos de 200 metros dalgún dos puntos de recollida establecidos a tal efecto ou recipientes normalizados situados nas zonas de paso dos vehículos de recollida de lixo”. 






         Vilagarcía, a 26 de outubro de 2005.
Xosé Castro Ratón

